
A U R K I B I D E A

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua eta gainerako administrazio publikoak premia tzen dira

adieraz dezaten indarkeria ma txistaren aurkako borroka estatu-auzia dela. Unión del Pueblo Navarro,

Geroa Bai, EH Bildu Nafarroa, Podemos-Ahal Dugu eta Nafarroako Alderdi Sozialista parlamentu-talde-

ek eta Nafarroako Alderdi Popularreko eta Izquierda-Ezkerrako foru parlamentarien elkarteek aurkeztu

dute (2. or.).

—Mozioa. Horren bidez, Nafarroako Gobernua premia tzen da urtea amaitu baino lehen  txosten bat aurkez

dezan, non deskribatuko baitira Banku Publikoko formularen bat sor tzeko prozesua abian jar tzeko beha-

rrezkoak diren jarduketak eta baliabideak. Maiorga Ramírez Erro jaunak aurkeztu du (4. or.).

—Mozioa. Horren bidez, Nafarroako Parlamentuak erabaki tzen du Nafarroako Gobernuaren lehendabiziko

ehun egunen balan tzean nafar gehienei izan ordez gu txiengo bati mesede egitearen interesa lehene tsi dela. 

Ana Beltrán Villalba andreak aurkeztu du (5. or.).

—Adierazpen instituzionala, zeinaren bidez Nafarroako Parlamentuak Parisko atentatu terroristaren biktime-

kiko elkartasuna adierazten baitu. Ele du nen Ba    tza rrak one    tsia (6. or.).

—Adierazpen instituzionala, zeinaren bidez Nafarroako Parlamentuak Parisko atentatu terroristaren biktime-

kiko elkartasuna adierazten baitu. Ele du nen Ba    tza rrak one    tsia (6. or.).

G SAILA:

 Txostenak, deialdiak eta Parlamentuko informazioa:

—Txosten berezia, Nafarroako Arartekoaren erakundeak egina, kostu bidezko eskualdaketetan hiri-lurren

balio-gehikuntzaren gaineko zergaren subjektu pasibo denari buruzkoa (8. or.).

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua eta gainerako administrazio

publikoak premia tzen dira adieraz dezaten indarkeria ma txistaren

aurkako borroka estatu-auzia dela.

UNIÓN DEL PUEBLO NAVARRO, GEROA BAI, EH BILDU NAFARROA, PODEMOS-AHAL DUGU
ETA NAFARROAKO ALDERDI SOZIALISTA PARLAMENTU-TALDEEK ETA NAFARROAKO
ALDERDI POPULARREKO ETA IZQUIERDA-EZKERRAKO FORU PARLAMENTARIEN ELKAR-
TEEK AURKEZTU DUTE

Nafarroako Parlamentuko Mahaiak, 2015eko
azaroaren 16an egindako bilkuran, Eledunen Ba -
 tzarrari en  tzun ondoren, erabaki hau hartu zuen,
besteak beste:

1. Izapide  tzeko onar  tzea Unión del Pueblo
Navarro, Geroa Bai, EH Bildu Nafarroa, Podemos-
Ahal Dugu eta Nafarroako Alderdi Sozialista parla-
mentu-taldeek eta Nafarroako Alderdi Popularreko
eta Izquierda-Ezkerrako foru parlamentarien elkar-
teek aurkezturiko mozioa, zeinaren bidez Nafarro-
ako Gobernua eta gainerako administrazio publi-
koak premia  tzen baitira adieraz dezaten indarkeria
ma  txistaren aurkako borroka estatu-auzia dela.

2. Nafarroako Parlamentuko Aldizkari Ofiziale-
an argitara dadin agin  tzea.

3. Mozioa Osoko Bilkuran izapide  tzea, eta
zuzenketak aurkezteko epea buka  tzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2015eko azaroaren 16an

Lehendakaria: Ainhoa Aznárez Igarza

MOZIOAREN TESTUA

Behean sina tzen duten parlamentu-taldeetako
eledunok, Legebil tzarreko Erregelamenduaren
babesean, ondoko mozioa aurkeztu dugu,
2015eko azaroaren 19ko Osoko Bilkuran eztabai-
datu eta bozka tzeko:

Berdintasunaren aldera aurrera egitea da
genero-indarkeria prebeni tzeko eta desagerraraz-
teko modurik onena. 

Emakumeen eta neskatilen aurkako abusuak
eta jazarpenak giza eskubideen urra tze larri bat

dira, bai eta gizonen eta emakumeen arteko des-
berdintasun sozialen adierazpiderik borti tzena ere.
Beraz, egiturazko arazo bat da, per tsonek beren
generoaren arabera dituzten botere-egoerei
zuzenki lotutakoa. Gizonezkoek gizartean eta ima-
jinario kolektiboan duten posizio nagusiaren abusu
bat da indarkeria, eta, neurri horretan, emakumez-
koen diskriminazioa iraunarazteko adierazpen eta
tresna ere bada aldi berean. 

Horren ondorioz, per tsona guztien arteko ber-
dintasun erreal eta eraginkorraren alde egitea da
indarkeria sexistaren arrazoiei benetan aurre egi-
teko modu bakarra. 

Emakumeen aurkako indarkeriaren arazo
sozialak dimen tsio ani tz dituenez, egiturazko ikus-
pegi baten testuinguruan koka tzeaz gainera, eran -
tzun orokor bat eman beharra dago. Ez da nahi-
koa diskriminazio agerikoenak desagerraraztera
bideratutako jarduketak egitea; aldiz, bi jarduketa-
esparru handi integratu behar dira modu
harmonia tsuan: preben tzioa eta erakundeen arre-
ta. 

1995etik, terrorismo ma txistak 1.383 emakume
erail ditu. Aurten, orain arte, 86 emakume erail
dituzte zenbait gizonezkok. Emakumezkoek eta
adingabeek forma askotan jasaten dute indarkeria
patriarkala, eta icebergaren punta besterik ez da
hori. 

Mugimendu feministak salatu bezala, azken
urteotan murrizketa sistematikoak pairatu ditugu
hainbat arlotan, hala nola baliabide publiko oroko-
rretan, sexu-eskubideetan eta ugal tze-
eskubideetan, 16 eta 17 urte bitarteko adingabeen
haurdunaldiaren etete boluntarioan, bai eta indar-
keria ma txisten aurkako baliabide espezializatue-

tan ere. Per tsona bakoi tzari deia egiteko unea da,
erakunde bakoi tzari, alderdi politiko bakoi tzari,
gobernu bakoi tzari, basakeria horren konplize ez
izateko eta erakundeen eran tzuna arin tzeko. 

Arazoaren dimen tsio eta garran tziaz jabetu
behar dira botere publikoak, horixe baita indarkeria
sexistari eraginkortasunez aurre egiteko oinarrizko
baldin tza. Fun tsezko eskubideen urra tze bat da,
herritarren erdiarengan –zuzenean edo zeharka–
eragina duena; beraz, segurtasunaren edo osasun
publikoaren beste arazo sozial larrietan erabil tzen
dena bezalako erabakigarritasun batez ekin behar
zaio gai horri. Ez dago inprobisaziorako lekurik,
ezta jarduketa sinboliko eta boluntarismoetarako
ere. 

Mugimendu feministak zenbait proposamen
landu ditu, eta alderdi zein erakundeei eska tzen
die haien programetan eta erakunde-lanean sar di -
tzaten; eta kon tsen tsuz eska tzen du hori mugi-
mendu feministak, nahiz eta bere baitan pluralta-
sun handia, desberdintasun estrategikoa,
diber tsitate taktikoa eta paradigma teoriko desber-
dinak bil tzen dituen. 

Erabaki proposamena:

Nafarroako Parlamentuak Nafarroako Gober-
nua eta gainerako administrazio publikoak premia -
tzen ditu: 

1. Adieraz dezaten indarkeria ma txistaren aur-
kako borroka estatu-auzia dela. 

2. Adieraz dezaten Istanbuleko Hi tzarmena
garatu eta aplikatu behar dela, bai eta CEDAW
konben tzioaren gomendioak ere; halaber, 14/2015
Foru Legearen aplikazioa ere sendotu behar da,
emakumeen eta neskatilen aurkako indarkeria
mota guztiak islatuta egon daitezen. 

3. Adieraz dezaten gizarte osoak, eta bereziki
bere erakundeek eta instituzioek, indarkeria ma -
txistak prebeni tzeko eta desagerrarazteko konpro-
misoa hartu behar dutela, baita indarkeria jasaten
duten emakumeei lagun tzeko eta ordaina emateko
ere, edozein dela ere haien egoera administrati-
boa, eta arreta-prozesuetan biktimizazio multiple-
an erori gabe. Izan ere, honako hau da fun tsezko
helburua: emakumeei lagun tzea errekupera tzeko,
ahaldun tzeko eta erabateko autonomia bila tzeko
prozesuan. 

4. Adieraz dezaten beharrezkoa dela komuni-
kabideen inplikazioa tratamendu egokia eskain -
tzeko emakumeen eta neskatilen aurkako indarke-
r ia guztien aurrean, haien tratamenduan
sen tsazionalismo morbosoa saihestuta, eta
hizkun tza eta irudi ez-sexistak erabilita. 

5. Gure elkartasuna adieraz diezaiegun ema-
kume erasotu edo/eta erailei, indarkeria sexista
muturrekoenaren biktima diren aldetik, lagun tza
osoa eskain tzen diegu haiei eta haien familiei. 

6. Herritar guztiak, eta oso modu berezian
neska eta mutil gazteak, gonbida di tzagun konpro-
miso per tsonal eta kolektiboak har tzera emakume-
en eta gizonen arteko berdintasunaren alde, bai
eta azaroaren 25ean Emakumearen kontrako
indarkeria ezaba tzeko nazioarteko eguna dela-eta
eginen diren ekitaldietan modu aktiboan parte har -
tzera ere. 

Iruñean, 2015eko azaroaren 10ean. 

Foru parlamentariak: Ana San Martin Aniz,
Maria Solana Arana, Asun Fernández de Garaial-
de y Lazkano, Teresa Saez Barrao, Nuria Medina
Santos, Ana Beltrán Villalba eta Marisa de Simón
Caballero

Mozioa. Horren bidez, Nafarroako Gobernua premia tzen da urtea amaitu

baino lehen  txosten bat aurkez dezan, non deskribatuko baitira Banku

Publikoko formularen bat sor tzeko prozesua abian jar tzeko beharrez-

koak diren jarduketak eta baliabideak.

MAIORGA RAMÍREZ ERRO JAUNAK AURKEZTU DU

Nafarroako Parlamentuko Mahaiak, 2015eko
azaroaren 16an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Maiorga Ramírez Erro
jaunak aurkezturiko mozioa, zeinaren bidez Nafa-
rroako Gobernua premia tzen baita urtea amaitu
baino lehen  txosten bat aurkez dezan, non deskri-
batuko baitira Banku Publikoko formularen bat sor -
tzeko prozesua abian jar tzeko beharrezkoak diren
jarduketak eta baliabideak.

2. Nafarroako Parlamentuko Aldizkari Ofiziale-
an argitara dadin agin tzea.

3. Mozioa Osoko Bilkuran izapide tzea, eta
zuzenketak aurkezteko epea buka tzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2015eko azaroaren 16an

Lehendakaria: Ainhoa Aznárez Igarza

MOZIOAREN TESTUA

EH Bildu Nafarroa parlamentu-taldeko foru
parlamentari Maiorga Ramírez Errok, Legebil -
tzarreko Erregelamenduan ezarritakoaren babese-
an, honako mozio hau aurkezten du, Osoko Bilku-
ran eztabaida tzeko eta bozka tzeko. Mozioaren
jatorria jabeldura bat da, garapen ekonomiko eta

sozialerako finan tzaketa eskura tzeari buruz
2015eko azaroaren 12an 9-15/ITP-00006 espe-
dientearekin eztabaidatutakoa. 

Azaroaren 12an, parlamentari honek bul -
tzatutako eztabaida egin da, gizarte ororen gara-
pen ekonomiko eta sozialerako finan tzaketa-
tresnen garran tziari buruz; zehazki, Nafarroan.
Jabeldura horren eztabaidan, Nafarroako Gober-
nuak abian jarri dituen lan-ildoak azaldu zituen.
Parlamentari honek hau azpimarratu nahi du, lan-
ildo horien artetik:  txosten bat egitea, azter tze
aldera zein diren aukerarik eta formularik egokie-
nak kasuko urra tsak egin daitezen Nafarroako
gizarteak ezar tzen dituen per tsonen, enpresen,
erakundeen eta helburu sozialen zerbi tzuko finan -
tza-entitate publiko bat sor tzeko. 

Hori dela-eta, parlamentari honek honako era-
baki proposamen hau aurkezten du:

Nafarroako Parlamentuak, Nafarroako herrita-
rrei finan tzaketa-tresna publiko bereki bat ematea-
ren garran tziaz jabetuta, Nafarroako Gobernua
premia tzen du 2016a amaitu baino lehen  txosten
bat aurkez dezan Nafarroako Parlamentuan, non
deskribatuko baitira Banku Publikoko formularen
bat sor tzeko prozesua abian jar tzeko beharrezko-
ak diren jarduketak eta baliabideak. 

Iruñean, 2015eko azaroaren 12an 

Foru parlamentaria: Maiorga Ramírez Erro

Mozioa. Horren bidez, Nafarroako Parlamentuak erabaki tzen du Nafarroa-

ko Gobernuaren lehendabiziko ehun egunen balan tzean nafar gehienei

izan ordez gu txiengo bati mesede egitearen interesa lehene tsi dela.

ANA BELTRÁN VILLALBA ANDREAK AURKEZTU DU

Nafarroako Parlamentuko Mahaiak, 2015eko
azaroaren 16an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Ana Beltrán Villalba
andreak aurkezturiko mozioa, jabel du ra bate an
jato rria duena. Mozio horren bidez Nafarroako
Parlamentuak erabaki tzen du Nafarroako Gober-
nuaren lehendabiziko ehun egunen balan tzean
nafar gehienei izan ordez gu txiengo bati mesede
egitearen interesa lehene tsi dela.

2. Nafarroako Parlamentuko Aldizkari Ofiziale-
an argitara dadin agin tzea.

3. Mozioa hurrengo Osoko Bilkuran izapide -
tzea, eta zuzenketak aurkezteko epea buka tzea
eztabaidari ekiteko bilkura-egunaren aurrekoaren
eguerdiko hamabietan.

Iruñean, 2015eko azaroaren 16an

Lehendakaria: Ainhoa Aznárez Igarza

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Ana Beltrán Villalba
andreak, Legebil tzarreko Erregelamenduan ezarri-
takoaren babesean, honako mozio hau aurkezten
du Osoko Bilkuran eztabaida tzeko eta onesteko,
iragan azaroaren 12ko Osoko Bilkuran aurkeztuta-
ko jabelduraren ondorioz –9-15/ITP-00007 espe-
diente zenbakia–, eta heldu den azaroaren 19ko
Osoko Bilkurako gai zerrendan sar dadin eska tzen
du. 

Nafarroako Gobernuaren lehendabiziko ehun
egunetan ez da neurririk hartu enplegua sor tzera,
nafarren gizarte-ongizatera eta enpresa berrien
inber tsiorako eta ezarpenerako ingurune mesede-
garri bat sor tzera bideratuta. 

Alabaina, Foru exekutiboak bai hartu ditu gure
herritarrengan ziurgabetasuna, kezka eta haustura
soziala ekarri duten neurriak. 

Nafarroako Ubidea eta abiadura handiko trena
bezalako obra handiak geldiarazi eta berrikusi iza-
nak erakusten du Gobernu honek ez daukala

batere interesik Nafarroaren aurrerabidea dela-
eta. 

Ingelesez Ikasteko Programa berrikusteko gel-
diarazi izanak argi erakusten du Foru
exekutiboaren tzat euskarak daukala lehentasuna,
gure ikasleen etorkizunaren kaltetan bada ere;
izan ere, Espainiako beste erkidego ba tzuetakoak
baino lehiakortasun-baldin tza okerragoetan ego-
nen dira gure ikasleak lan bat aurki tzeko orduan. 

Gaztelaniaren eta ingelesaren kaltetan euska-
raz jakin beharra eta euskararen sustapena
inposa tzen direla argi eta garbi ondoriozta tzen da
Foru gobernuak planteatutako lan publikoaren
eskain tzatik, nahiz eta hizkun tza hori ez duen
ezagu tzen nafarren % 13k baino. 

Horiek guztiak neurri sektarioak dira, gu txi ba -
tzuen interesak ase tzera bideratuak, gehiengoa-
ren interesen kaltetan. 

Hori guztia dela-eta, honako erabaki proposa-
men hau aurkeztu dugu: 

1. Nafarroako Parlamentuak erabaki du nafar
gehienei izan ordez gu txiengo bati mesede egitea-
ren interesa lehene tsi dela Nafarroako Gobernua-
ren lehendabiziko ehun egunen balan tzean, neurri
sektarioak eta aurrerabidea nahiz gizarte ongiza-
tea geldiarazten dutenak hartu baitira, hala nola:
proiektatutako azpiegitura handiak geldiaraztea
eta berrikustea; Ingelesez Ikasteko Programa gel-
diaraztea; euskara gaztelaniaren eta ingelesaren
gainetik inposa tzea, Hezkun tzako lan publikoaren
eskain tzak argi erakusten duenez. Aldi berean,
Gobernu honek nafarrei eta Nafarroako enpresei
Espainia osoko presio fiskalik handiena ezarriko
die 2016an. 

2. Nafarroako Parlamentuak erabaki du Nafa-
rroako Gobernuak bere lehendabiziko ehun egu-
netan ez duela neurririk hartu enplegua sor tzera,
nafarren ongizatea hobe tzera edo Nafarroaren
garapen ekonomikoa ahalbide tzera bideratuta,
eta, hartara, ez diela jaramonik egin nafarren kez-
karik eta beharrizanik behinenei. 

Iruñean, 2015eko azaroaren 13an 

Foru parlamentaria: Ana Beltrán Villalba



Nafarroako Parlamentuko A.O. / IX. legegin tzaldia 31. zk. / 2015eko azaroaren 17a

6

Adierazpen instituzionala, zeinaren bidez Nafarroako Parlamentuak

Parisko atentatu terroristaren biktimekiko elkartasuna adierazten

baitu.

ELE DU NEN BA    TZA RRAK ONE    TSIA

2015eko azaroaren 16an egin da ko bil ku ran,
Nafa rro a ko Par la men tu ko Ele du nen Ba    tza rrak
ondo ko adi e raz pe na one    tsi zuen:

“Nafarroako Parlamentuak, Nafarroako herria-
ren ordezkari legitimoa den aldetik, honako adie-
razpen instituzional hau egiten du:

1.- Gure gogoa, beste ezer baino lehen, Paris-
ko atentatu terroristen biktimekin dago. Nafarroako
Parlamentuak eta berak ordezka tzen duen herriak
biktimekiko elkartasunik sakonena adierazi nahi
dute, eta bat egiten dute beren saminarekin. Era-
kunde honek haien ondoan egon nahi du, bai eta
Fran tziako herriaren ondoan ere, lagun tzeko prest,
eta bere maitasun zin tzoa helarazi nahi die une
latz hauetan.

2.- Nafarroako Parlamentuak eta berak
ordezka tzen duen herriak zalan tza-izpirik gabe
gai tzesten dute indarkeria terrorista oro, eta adie-
razten dute inongo ideologiak ez duela justifika -
tzen giza eskubideak urra tzea helburu politikoak,
erlijiosoak edo beste edozein gisatakoak lor tzeko.

3.- Berre tsi egiten dugu askatasunaren, demo-
kraziaren eta Giza Eskubideen Adierazpen
Uniber tsalean jasotako balioen alde gaudela; izan
ere, gure pen tsamoldearen oinarri dira, eta Nafa-
rroako herriak ez die horiei inolaz ere uko eginen.

4.- Nafarroako Parlamentuak eta berak
ordezka tzen duen herriak ahal duten neurriko
lagun tza emanen dute egia ezagu tzeko, justizia
erdiesteko eta biktimen erreparazioa lor tzeko, eta
eska tzen zaien guztia eginen dute biktimen
memoria bizirik manten dadin.

5.- Nafarroako Parlamentuak Foru Komunitate-
ko herritarrak premia tzen ditu adierazpen honekin
bat egin dezaten eta indarkeria terrorista arbuia -
tzeko eta biktimei elkartasuna adierazteko egiten
diren ekitaldi guztietan parte har dezaten.

6.- Adierazpen hau helaraztea Frantziaren Iru-
ñeko Kontsulatuari eta Frantziaren Espainiako
Enbaxadari”.

Iruñean, 2015eko azaroaren 16an

Lehendakaria: Ainhoa Aznárez Igarza

Adierazpen instituzionala, zeinaren bidez Nafarroako Parlamentuak

Parisko atentatu terroristaren biktimekiko elkartasuna adierazten

baitu.

ELE DU NEN BA    TZA RRAK ONE    TSIA

2015eko azaroaren 16an egin da ko bil ku ran,
Nafa rro a ko Par la men tu ko Ele du nen Ba     tza rrak
ondo ko adi e raz pe na one     tsi zuen:

“Nafarroako Parlamentuak, Nafarroako herria-
ren ordezkari legitimoa den aldetik, honako adie-
razpen instituzional hau egiten du:

1. Gure gogoa, beste ezer baino lehen, Paris-
ko atentatu terroristen biktimekin dago. Nafarroa-
ko Parlamentuak eta berak ordezka tzen duen
herriak biktimekiko elkartasunik sakonena adiera-
zi nahi dute, eta bat egiten dute beren saminare-
kin. Erakunde honek haien ondoan egon nahi du,
bai eta Fran tziako herriaren ondoan ere, lagun -

tzeko prest, eta bere maitasun zin tzoa helarazi
nahi die une la tz hauetan.

2. Uste dugu Parisen gertatutakoa oso larria
dela, populazio zibilaren aurkako eraso anker eta
bidegabea izan baita.

3. Nafarroako Parlamentuak eta berak
ordezka tzen duen herriak zalan tza-izpirik gabe
gai tzesten dute indarkeria terrorista oro, eta adie-
razten dute inongo ideologiak ez duela justifika -
tzen giza eskubideak urra tzea helburu politikoak,
erlijiosoak edo beste edozein gisatakoak lor tzeko.

4. Berre tsi egiten dugu askatasunaren, demo-
kraziaren eta Giza Eskubideen Adierazpen



Uniber tsalean jasotako balioen alde gaudela; izan
ere, gure pen tsamoldearen oinarri dira, eta Nafa-
rroako herriak ez die horiei inolaz ere uko eginen.
Hori horrela, aldarrika tzen dugu Parisen gertatuta-
koari eman beharreko eran tzunak oinarri hartu
behar dituela giza eskubideak eta irizpide demo-
kratiko funtsezkoak, eta ez giza eskubideen
murrizketa, segurtasuna jarrita askatasunaren gai-
netik.

5. Uste dugu Parisen egunotan bizi duten sufri-
menduaren parekoa bizi tzen dutela munduko
beste edozein lekutan taldeon indarkeria nahiz
beren aliatu europarrena dagoenean. Horregatik,
aldarrika tzen dugu inork indarkeriarik ez erabiltzea
errugabeen aurka, inork armarik ez saltzea bere
probe txurako, eta inongo kanpo-politikak gerra
gehiago ez eragitea.

6. Nafarroako Parlamentuak eta berak ordezka -
tzen duen herriak ahal duten neurriko lagun tza
emanen dute egia ezagu tzeko, justizia erdiesteko
eta biktimen erreparazioa lor tzeko, eta eska tzen
zaien guztia eginen dute biktimen memoria bizirik
manten dadin.

7. Nafarroako Parlamentuak Foru Komunitateko
herritarrak premia tzen ditu adierazpen honekin bat
egin dezaten eta indarkeria terrorista arbuia tzeko
eta biktimei elkartasuna adierazteko egiten diren
ekitaldi guztietan parte har dezaten. 

8. Adierazpen hau helaraztea Fran tziaren Iru-
ñeko Kon tsulatuari eta Fran tziaren Espainiako
Enbaxadari”.

Iruñean, 2015eko azaroaren 16an

Lehendakaria: Ainhoa Aznárez Igarza

Nafarroako Parlamentuko A.O. / IX. legegin tzaldia 31. zk. / 2015eko azaroaren 17a

7



Nafarroako Parlamentuko A.O. / IX. legegin tzaldia 31. zk. / 2015eko azaroaren 17a

8

G saila:
 TXOS TE NAK, DEI AL DI AK ETA PAR LA MEN TU KO INFOR MA ZIOA

Txosten berezia, Nafarroako Arartekoaren erakundeak egina, kostu bidez-

ko eskualdaketetan hiri-lurren balio-gehikuntzaren gaineko zergaren

subjektu pasibo denari buruzkoa.

Nafa rro a ko Par la men tu ko Mahai ak, 2015eko
azaroaren 9an egi ni ko bil ku ran, Ele du nen Ba    tza -
rra ri en    tzun ondo ren, era ba ki hau hartu zuen, bes -
te ak beste:

1.   Adieraztea Nafarroako Arartekoaren erakun-
deak egindako ondoko txostenaren jakinaren gai-
nean dagoela: “Kostu bidezko eskualdaketetan
hiri-lurren balio-gehikuntzaren gaineko zergaren
subjektu pasiboari buruzko txosten berezia”.

2. Nafa rro a ko Par la men tu a ren Aldiz ka ri Ofi zi a -
le an argi ta ra dadi n agin     tzea.

3. Txostenaren azalpena Foru Araubideko Ba -
tzordearen bilkura batean eginen dela xedatzea.

Iru ñe an, 2015eko azaroaren 9an

Lehendakaria: Ainhoa Aznárez Igarza

Txosten berezia, Nafarroako Ararte-

koaren erakundeak egina, kostu

bidezko eskualdaketetan hiri-lurren

balio-gehikuntzaren gaineko zergaren

subjektu pasibo denari buruzkoa

AUR KI BI DEA

I. Sarrera.  txostena egiteko arrazoiak eta xedea
(8. or.).

II. Erreferen tziako lege-esparrua. Azterketa
(9. or.).

2.1. Foru legeria (9. or.).

2.2. Estatuko legeria (10. or.).

2.3. Gainbalioen zerga ordain tzearen inguru-
ko itun pribatuak (10. or.).

2.4. Jurispruden tzia (11. or.).

III. Nafarroako Arartekoari aurkeztutako kexak,
proposamenak eta kon tsultak (12. or.).

3.1. Kexak (12. or.).

3.2. Herritarrengandik jasotako proposame-
nak (12. or.).

3.3. Kon tsultak (13. or.).

IV. Ondorioa eta iradokizuna (13. or.).

I. SARRERA.  TXOSTENA EGITEKO ARRA-
ZOIAK ETA XEDEA.

Nafarroako Foru Komunitateko Arartekoari
buruzko uztailaren 3ko 4/2000 Foru Legeko 16. c)
artikuluak xeda tzen duenez, Nafarroako Foru
Komunitateko Arartekoak eskumena du “Legedia-
ren hu tsuneak ikusarazteko eta gomendioak ema-
teko, administrazioaren jarduna eta zerbi tzu publi-
koak behar bezain objektiboak izan daitezen eta
herritarren eskubideak modu eraginkorrean berma
daitezen”. Gomendio horiek Parlamentuari eta era-
kundearen ikuskapen-esparruaren mendeko edo-
zein entitate publikori –eta horietako bat Nafarroa-
ko Foru Komunitateko Administrazioa da–
zuzendu ahalko zaizkio.

Bestalde, foru lege bereko 17. artikuluak esku-
mena ematen dio Nafarroako Foru Komunitateko
Arartekoari, besteak beste, organo eta zerbi tzu
eskudunekin lan eginez, konponbide egokienak
bila tzeko per tsonen interes legitimoak babeste
aldera.

Bestela, Foru Lege bereko 36.2 artikuluak
eskumena ematen dio Nafarroako Arartekoari, egi-
tateen garran tziak horretarako bide ematen due-
nean, Nafarroako Parlamentuari  txosten monogra-
fiko bat aurkezteko.

Hiri-lurren balio-gehikun tzaren gaineko zerga
dela-eta, haserre dauden herritarren kexak jaso
dira erakunde honetan. Izan ere, “gainbalioen gai-
neko zerga” izenarekin ezagunagoa den hori
Nafarroako udal ogasunei ordaindu behar diete, e -



txebizi tza edo e txe bat –gehienetan, bizilekua iza-
teko– hirugarren bati erosten diotenean.

Zerga ordain tzera behartuta dauden herritarrek
ezin dute ulertu zergatik ordaindu behar dioten
tokiko ogasunari gainbalioen gaineko zerga, e -
txebizi tzaren eskura tzaile direlarik, gainbalio hura
sortu ez badute eta onurarik atera ez badiote. Are
gehiago harri tzen dira, estatuko legeriarekin bat,
ordaindu beharra sal tzaileek dutela –eta ez
beraiek– jabe tzen direnean. Eta erabat harrituta
uzten ditu zerga ordain tzeko beharra zergaduna-
ren “ordezko” izateagatik dagokiela jakiteak, legea-
ren arabera, zerga ordaindu beharra sal tzaileak
baitu. Izan ere, berari jasanarazi “ahal zaio”, zerga-
justiziaren arloko kontua erosle eta sal tzailearen
arteko harreman juridiko-pribatura pasa tzen dene-
an. 

Hau da, formalki eta legearen arabera, zerga-
duna e txebizi tzaren edo e txearen sal tzailea bada
ere, egiaz, eroslea izaten da tokiko ogasun-bule-
goetan ordainketa egitera behartuta dagoena, eta
egiaz, berriz ere, ogasunari ordaindutakoa gu txitan
jasanarazten dio erosleari. Horrela, forma eta lege-
aren i txurapean, benetan gerta tzen dena hauxe
da: ondasun bati dagokion gainbalioen gaineko
zerga, hau da, aurreko erosketaren eta oraingo
salmentaren bitartean gertatu den balio-gehi -
tzeagatik ordaindu behar den zerga, azken erosle-
ak ordain tzen du, eta ez ondasuna erabili duen
sal tzaileak, gainbalioa azken horrek ondasuna
zeukan bitartean sortu edo lortu bada ere. 

Laburbilduz, gainbalioarekin zerikusirik ez due-
nak ordain tzen du zerga. Zen tzugabekeria hori
sor tzen duten eta ari tzeko era nolabait azal tzen
duten arrazoiak, jurispruden tziak eta toki-erakun-
deen ordezkari tzak aitortu dutenez, erosoak dira
tokiko ogasunaren ikuspuntutik, zerga "katebegirik
ahulenari" eska tzeak ordain tzea berma tzen duela-
ko (izan ere, eskura tzaileak, ondasun higiezina
Jabe tza Erregistroan inskribatu aurretik, ondasuna
dagoen udalerrian zerga ordaindu dela egiaztatu
behar du).

Konstituzioaren 31.1 artikuluari jarraiki, zerga-
sistemaren oinarri “zerga-justiziaren” prin tzipioak
izan beharko luke (herritarren oinarrizko eskubide
eta betebeharrei buruzko I. tituluan jasota). Ideia
horren arabera, gainbalio baten ondorioz sortutako
zerga gainbalioa sortu eta erabili duenak ordaindu
beharko luke. Hala ere, Nafarroan, toki-ogasunen
erosotasuna eta zerga bil tzea berma tzeko nahia
dela-eta, justiziaren prin tzipio hura desagertu egi-
ten da, eta erosleak ordain tzen du zerga.

Nafarroako Foru Komunitateko Arartekoari
buruzko uztailaren 3ko 4/2000 Foru Legearen 33.

artikuluak xeda tzen duenarekin bat, arartekoak
Administrazioaren egin tzak eta ebazpenak sor -
tzean erabilitako irizpideak alda tzeko eskatu ahal
du; halaber, egindako ikerketen ondorioz arartekoa
ziur badago araua zorro tz aplika tzeak justiziaren
aurkako edo herritarren kalterako egoerak sor di -
tzakeela, organo legegile eskudunari hura alda -
tzeko eskatu ahal dio.

II. ERREFEREN TZIAKO LEGE-ESPARRUA.
AZTERKETA.

2.1 FORU LEGERIA.

Nafarroako Toki Ogasunen 2/1995 Foru Lege-
ak, 172.1 artikuluan, zera adierazten du: “Hiri
lurren Balio Gehikun tzaren gaineko Zerga zuzene-
ko zerga da. Horrekin hiri izaerako lursailen batek
izan dezakeen balio gehikun tza karga tzen da, lur-
sailaren jabe tza edozein tituluren bidez transmiti -
tzen denean edo haren gainean jabaria muga tzen
duen edozein gozamen eskubide erreal era tzen
edo transmiti tzen denean, gehikun tza hori ageri
jar tzen bada”.

Zergaren subjektu pasiboari dagokionez, aipa-
tutako Foru Legeko 174. artikuluak xeda tzen du:

“Hurrengoak dira zergaren subjektu pasiboak,
zergadun moduan: 

a) Lurren transmisioetan edo irabazi gisa jaba-
ria muga tzen duten gozamen eskubide errealen
eraketa edo transmisioetan, lursailaren eskura -
tzailea edo eskubide erreala era tzen zaion edo
transmiti tzen zaion per tsona.

b) Lurren transmisioetan edo jabaria muga tzen
duten kostu bidezko gozamen eskubide errealak
eratu edo eskualda tzean, lurraren transmiti tzailea
edo eskubide erreala era tzen duen edo transmiti -
tzen duen per tsona. Hala ere, eskura tzailea zerga-
dunaren ordezkoak izanen dira, baldin eta eskura -
tzaileak ez badira salbuespen subjektiborik duten
per tsonak edo erakundeak.

Eskura tzailea zergadunaren ordezko den
kasuetan, aurreko paragrafoan xedatutakoarekin
bat, zi legi izanen da kargaren zenbatekoa
eskualda tzen duenari jasanaraztea”.

Bestalde, Tributuei buruzko abenduaren 14ko
3/2000 Foru Lege Orokorrak bere 23. artikuluan
zera jaso tzen du: “Zergadunaren ordezkoa izango
da, foru legearen aginduz, zerga-betebehar nagu-
siaren prestazio material eta formalak zergaduna-
ren ordez bete behar dituen subjektu pasiboa”.

Horrenbestez, arestian adierazi dugun bezala,
jabaria eskualda tzearen ondorioz ondasun higiezi-
nek izaten duten balio-gehikun tzari ezar tzen zaio

gainbalioen gaineko udal-zerga, eta Nafarroan,
lurren kostu bidezko eskualdaketetan, toki-erakun-
deei zerga ordaindu behar diena eskura tzailea
(zergadunaren ordezkoa izateagatik) izaten da,
zergaren zenbatekoa eskualda tzaileari jasanaraz-
teko aukera badu ere.

2.2 ESTATUKO LEGERIA.

Nafarroako araudia nahiko desberdina da
kasuari buruzko estatuko legeriak esaten duena-
ren aldean.

Hiri-lurren balio-gehikun tzaren gaineko zerga
Tokiko Ogasunak arau tzeko Legearen testu bete-
ginaren aldaketa onartu duen mar txoaren 5eko
2/2004 Legegin tzako Errege Dekretuan dago
araututa. 

Dekretuaren 106. artikuluak honako subjektu
pasibo hauek aipa tzen ditu, zergadun gisa:

a) Lurren kostu gabeko eskualdaketetan edo
jabaria muga tzen duten gozamen-eskubide errea-
len kostu gabeko eraketan edo eskualdaketan,
lurra eskura tzen duen edo dena delako eskubide
erreala era tzen edo eskualda tzen zaion per tsona
fisiko edo juridikoa, edo bestela, Zergei buruzko
abenduaren 17ko 58/2003 Legearen 35. artikuluko
4. apartatuan aipatutako entitatea.

b) Lurren kostu bidezko eskualdaketetan edo
jabaria muga tzen duten gozamen-eskubide errea-
len kostu bidezko eraketan edo eskualdaketan,
lurra eskualda tzen duen edo dena delako eskubi-
de erreala eratu edo eskualda tzen duen per tsona
fisiko edo juridikoa, edo bestela, Zergei buruzko
abenduaren 17ko 58/2003 Legearen 35. artikuluko
4. apartatuan aipatutako entitatea.

2. Aurreko apartatuko b) letran aipatutako
kasuetan, lurra eskura tzen duen per tsona fisiko
edo juridikoa, edo Zergei buruzko abenduaren
17ko 58/2003 Legearen 35. artikuluaren 4. aparta-
tuan aipatutako entitatea, nahiz eskubide erreala
era tzen edo eskualda tzen zaiona, zergadunaren
ordezko subjektu pasibo izanen da, baldin eta zer-
gaduna Espainian egoi tzarik ez duen per tsona fisi-
ko bat bada.”

Araudiaren arabera, kostu bidezko eskualdake-
tetan, eskualda tzailea da zergaren subjektu pasi-
boa, eskura tzailea, berriz, horren ordezkoa baino
ez da izaten, eskualda tzailea Espainian egoi tzarik
ez duen per tsona fisiko bat denean. Hortaz, lege-
ak kasu horretan baino ez du onar tzen eskura -
tzailea zergadunaren ordezko izatea, eta hori uler-
garria da, zergaduna Espainian egoi tzarik ez
duenez, zerga-betebeharrak dituen esparrutik ihes
egin dezakeelako.

Aurreragoko estatuko araudiak zergadunaren
ordezkoaren izaera erosleari eslei tzen zion, egun,
Nafarroako Toki Ogasunei buruzko mar txoaren
10eko 2/1995 Foru Legeak egiten duen bezalaxe.
Zehazki, toki-araubidearen gaietan indarreko lege-
xedapenen testu bategina onar tzen duen apirila-
ren 18ko 781/1986 Legegin tzako Errege Dekretua-
ren 354.1 c) artikuluaren arabera, zergadun gisa,
zerga ordain tzera behartuta zegoen “kostu bidezko
eskualdaketetan, eskualda tzailea, baina eskura -
tzailea zergadunaren ordezkoa izango da”.

Hala eta guztiz ere, Legegin tzako Errege
Dekretu hura indargabetu zen tokiko ogasunak
arau tzen dituen abenduaren 28ko 39/1988 Legea-
ren bidez. Hain zuzen, azken horren 107. artiku-
luan –jatorrizko idazkeraren arabera– kostu bidez-
ko eskualdaketetan, zergaren subjektu pasibo
gisa, “lurra eskualda tzen duen edo dena delako
eskubide erreala eratu edo eskualda tzen duen
per tsona” aipatu da.

Ondoren, zerga-, administrazio- eta gizarte-
neurriei buruzko abenduaren 30eko 50/1998 Lege-
ak aldatu zuen Toki Ogasunen Legearen 107. arti-
kulua. Hain zuzen, eskualda tzailea Espainian
egoi tzarik ez duen per tsona fisiko bat denean
bakarrik eslei tzen zaio zergadunaren ordezkoaren
izaera erosleari.

Indarrean dagoen estatuko araudiak aipatutako
logikari eran tzuten dio: gainbalioa lor tzen duena
ondasunaren jabea da, eta ez eskura tzailea, hor-
taz, zerga-sistemaren ikuspuntutik “bidezkoa” izan-
go li tzateke zerga lehenengo horrek ordain tzea.

2.3 GAINBALIOEN ZERGA ORDAIN TZEAREN
INGURUKO ITUN PRIBATUAK.

Foru Berriaren 574. legeak eskrituraren gas-
tuak arau tzen ditu, eta zera adierazten du, bere
bigarren paragrafoan: “Baliozkoak dira eta ondore
guztiak sortuko dituzte salerosketaren gaineko zer-
gei eta salerosketaren ondoriozko beste gastuei
buruzko itunek, legezko xedapenetan ezarritakoa
gorabehera”.

Bestalde, Kode Zibilak hauxe xeda tzen du,
1455. artikuluan: “Eskritura egiteko gastuak sal -
tzaileak ordainduko ditu, eta lehenengo kopiaren
gastuak eta salmentaren osteko gainerako gas-
tuak erosleak ordainduko ditu, aurkako itunik izan
ezean”.

Hala ere, abenduaren 14ko 13/2000 Foru
Legearen 28. artikuluak adierazten duenez, “Tribu-
tudunaren posizioa eta tributu obligazioaren gaine-
rako elementuak ezin izanen dira partikularren
egin tzen edo hi tzarmenen bidez aldatu. Egin tza
edo hi tzarmen horiek ez dute administrazioarekiko

ondoriorik izanen, haien ondorio juridiko-pribatuak
ezertan galarazi gabe”.

Gauzak horrela, hemen interesa tzen zaigun
gaiari helduz, salerosketa negozia tzeko orduan
zerga ordain tzearen inguruan sal tzaileak eta eros-
leak sinatu di tzaketen itun pribatuak kontuan hartu
gabe, zerga-sistemaren ikuspuntutik, Administra-
zioak zergadunaren ordezkoarengana jo behar du.

2.4. JURISPRUDEN TZIA.

Jurispruden tziak dagoeneko jardun du zerga
zergaduna ordezka tzen duen subjektuari kobra -
tzeaz.

Izan ere, Auzitegi Gorenaren arlo zibileko salan
1990eko apirilaren 18an emandako epaiak (RJ
1990/2727) azpimarra tzen ditu betebeharra ordez-
koari lepora tzeko arrazoiak: administrazioaren
ikuspuntutik, erosotasuna eta segurtasuna, dago-
eneko aipatu dugun bezala. Alabaina, legegileak
ez ditu babesten zergadunaren eskubideak. Hala,
ordezkoa “kobran tza berma tzen duen bitartekaria”
da zerga-bilketan, “toki-ogasunaren tzat zerga
kobra tzea erosoa eta segurua izateko”, 1998ko
abenduaren 30eko epaiaren hi tzetan (RJ
1998/9984).

Auzitegi Gorenaren 1990eko apirilaren 18ko
epaiak aitor tzen duenez, “gainbalioen gaineko
udal zerga udalerrian dauden hiri izaerako onda-
sun higiezinei ezar tzen zaie, balio-gehikun tza izan
dutenean; balio soberakin hori eskualda tzailearen -
tzat da onuragarria, hortaz, hura da zergadunaren
izaera duen per tsona bakarra; eskura tzailea zer-
gadunaren ordezkoa baino ez da izaten, hau da,
legearen aginduz, eta eskualda tzailearen ordez,
zerga-betebehar nagusiaren prestazio material eta
formalak bete behar dituen subjektu pasiboa iza-
ten da; horregatik, legearekin bat, edozein kasu-
tan, ordezkatutakoaren kontura ordaindu duen kar-
garen zenbatekoa berari jasanarazteko aukera du”. 

Bestalde, Auzitegi Goreneko Administrazioare-
kiko Auzien Salak 1997ko apirilaren 19ko epaian
(RJ 1997/3151), berriz ere esaten da zerga egita-
tea burutu duena eta zerga ezar tzea justifika tzen
duen ahalmen ekonomikoa ager tzen duena, onda-
suna besteren tzen duena dela. Edonola ere,
horrek ez du oztopatuko zerga ordain tzeko eskura -
tzaileari –zergadunaren ordezko izanik– eska tzea,
dagokion finan tza-administrazioaren bilketa-lanak
errazteko –autoen kasuan, tokiko administrazioa-
renak–, zerga-bilketa eraginkorragoa edo azkarra-
goa izateko edo zerga ordain tzea hobeto berma -
tzeko. Epai berak azal tzen duenez: “Beraz, hemen
errekur tsoa aurkeztu duenak –hasierako likida-
zioak eragin dituen lursail ba tzuen eskualdaketan,

eskura tzaileetako batek– uste ez bezala, eskura -
tzaileak duen edo eskura tzaileek duten tributu-
eran tzukizuna ez da subsidiarioa, fun tsezkoa bai-
zik. Are gehiago, esan daiteke zergaduna
–eskualda tzailea– bigarren maila batera pasa tzen
dela, eta ordezkoa betebeharpeko nagusi tzat har -
tzen dela, ordaindutako zenbatekoa zergadunari
erreklama tzeko duen eskubidea –eskubideari itun
bidez uko egin ez badio– erago tzi gabe”.

Zergadunaren ordezkoaren figurari dagokio-
nez, Nafarroako Justizia Auzitegi Nagusiak ekaina-
ren 22an emandako epaian (JT 2000/1616) adie-
razi denez, “Zergei buruzko Legearen 32.
artikuluak agindutako ordezkotasuna hi tzaren esa-
nahi osoan ulertu behar da. Ordezkoak Herri Oga-
sunaren aurrean zergadunaren lekua har tzen du
ondorio guztietarako. Ordezkoak bakarrik ditu oga-
sunarekiko betebeharrak. Ordezkapena amaituta,
zergaduna Herri Ogasunarekiko obligaziodunen
mul tzotik kanpo gera tzen da”. 

Auzitegi Gorenak, 2005eko azaroaren 10eko
epaian (RJ 2006/314), ondorengoa adierazi du:
“1999ko uztailaren 24ko gure epaian (RJ
1999/6386) azaldu dugun bezala, Zergei buruzko
Legearen 32. artikuluan xedatutakoari jarraiki
[lege-bilduma kronologikoa (RCL) 1963, 2490],
zergadunaren ordezkoaren figura defini tzen edo
bereizten duten oharrak hiru dira: lehenik, lotuta
gera tzen da tributuaren prestazio material eta for-
malak bete tzeko betebeharrari, hau da, legearen
30. artikuluak ezarritako subjektu pasibo ororen
ezaugarria du; bigarrenik, ordezkoa zergadunaren
lekuan jar tzen da, izan ere, ordezkoak zergaduna
tributu-harremanetik baztertu eta haren lekua har -
tzen du, eta ondorioz, Herri Ogasunarekin lotura
duen subjektu bakarra bihur tzen da, zerga-betebe-
harrari dagozkion prestazio material eta formalak
bete tzera behartuta dagoen bakarra, alegia; eta
hirugarrenik, ordezkapenak berariazko lege-aurrei-
kuspena eska tzen du –subjektu pasiboa zehazten
den bakoi tzean bezala, izan ere, subjektu pasiboa
zehazten duen manuak "Legearen aginduz" dio hi -
tzez hi tz–, horrela, Administrazioak edo norbana-
koek ezin dute legeak ezarritako egoera aldatu,
eta horrela ere, figura hori egitate jakin ba tzuen
ondorioz sor tzen da, eta egitate horiek Legeak
ordezkapenaren ondorioarekin lo tzen ditu. Hori
dela eta, egitatea buru tzen duenaren kargura sor -
tzen den zerga-betebeharrari dagokion zergapeko
egitateaz gain, ordezkapenari dagokion zerga-
betebeharraren eragileaz hi tz egin daiteke, eta bi
horiek desberdinak dira, lotura izan ohi badute ere”.

III. NAFARROAKO ARARTEKOARI AURKEZ-
TUTAKO KEXAK, PROPOSAMENAK ETA KON -
TSULTAK.

3.1. KEXAK.

Nafarroako Arartekoak herritarren zenbait kexa
jaso ditu ida tziz zein ahoz, hiri-lurren balio-
gehikun tzaren gaineko zerga ordain tzea Nafarroan
arau tzen duen legea dela-eta. Izan ere, legeak
egonezina eragiten du herritarrengan, horren ara-
bera, erosleak –zergadunaren ordezko gisa– zerga
ordain tzera behartuta daudelako (zergaren bene-
tako subjektu pasiboa zergaduna izanik).

Gai honi dagokionez, ida tziz, bost kexa jaso
dira: horietako bi, Uharteko Udalari buruzkoak izan
dira (10/577 eta 14/400); bat, Berako Udalari buruz
(10/182); Tuterako Udalarekin zerikusia duen beste
bat (12/12); eta, azkenik, kexa orokor bat (15/498),
oro har, zerga kobra tzeko sistemarekin desadosta-
suna adierazten duena, inongo udalaren izenik
aipatu gabe.

Kexa horiek guztiak e txebizi tza eta ondasun
higiezinak erosi duten per tsonek aurkeztu dituzte
eta horien bidez desadostasuna adierazi dute, zer-
gadunen ordezkoak direnez, udalek hiri-lurren
balio-gehikun tzaren gaineko zergaren ordainagiria
igorri dietelako. 

Kexak izapidetu eta aztertuta, erakunde honek
jakinarazi zien kexagile guztiei zergei buruzko foru
araudiak bidea ematen duela beraiei –zergadunen
ordezko izateagatik– zergaren ordainagiria igor -
tzeko, ondoren, zenbateko hura sal tzaileari jasa-
narazteko aukera erago tzi gabe.

3.2. HERRITARRENGANDIK JASOTAKO PRO-
POSAMENAK.

Hiri-lurren balio-gehikun tzaren gaineko zergari
buruzko legedia alda tzeko proposamen ba tzuk ere
jaso ditu Nafarroako Arartekoak herritarrengandik.

Zehazki, hiru proposamen heldu dira: bat,
2009. urtean (P30/09); beste bat, 2011n (P6/11);
eta azkena, 2012. urtean (P44/12).

Herritarren proposamenak aztertu ondoren,
Nafarroako Arartekoak Nafarroako Gobernuko
Tokiko Administrazioaren Departamentuari iradoki
zion Nafarroako Toki Ogasunei buruzko 2/1995
Foru Legearen 174.1.b) artikulua alda tzeko aukera
azter zezala, hain zuzen, kostu bidezko eskualda-
ketetan, eskura tzailea hiri-lurren balio-gehikun -
tzaren gaineko zergaren subjektu pasiboaren
(eskualda tzailearen) ordezkoa izateko aukera
kendu zezala.

2009ko abenduaren 2an, Tokiko Administra-
zioaren Departamentuak  txosten bat igorri zion
erakunde honi eta horren bidez adierazi zuen
estatuko legedia ez zela aplikagarria kasu horre-
tan, Nafarroaren eskumen esklusiboa –Nafarroako
Foru Eraen tza Berrezarri eta Hobe tzeari buruzko
Lege Organikoaren 46.1 artikuluan zehaztu da
eskumen horren emakida– delako. Arartekoak
bazekien horrela zela, eta gainera, ez zen arazoa-
ren muina.

 txostenaren arabera, Nafarroako gizartean ez
zen an tzematen gai horren inguruko kezkarik,
seguru asko, zerga ordezkoak ordain tzea gizarte-
an onartua dagoelako eta erabil tzen diren kontra-
tu-ereduek (zerga ordain tzea erosleari egoki tzen
diotenez) berre tsi egiten dutelako. Bestela, a
sensu contrario, eskura tze-prezioa igoko li tzateke,
sal tzaileak zergaren zenbatekoa azken prezioari
gehituko lioke-eta. Izan ere, Tokiko Administrazioa-
ren Departamentuaren iri tziz, irizpide hau berre tsi
egiten da, aipatutako 174.2 artikuluaren azken
paragrafoan aurreikusi den jasanarazpena sal-
buespen gisa baino ez baita gerta tzen.

Hori dela eta,  txostenean honako hau jasota
zegoen, ondorio gisa: “Arartekoaren idazkian
zehaztutako lege-aldaketa eska tzea ez dago Toki-
ko Administrazioaren Departamentuaren lehenta-
sunen artean. Hala ere, gogoan hartuko dugu
Arartekoaren iradokizuna, eta kontuan hartuko
dugu, gizarteak hala eskatuta, izapide tzea kome-
nigarria izango denean”.

Herritarrek aurkeztutako azken proposamenari
dagokionez, 2013ko urtarrilaren 14an, Ekonomia,
Ogasun, Industria eta Enplegu Departamentuak
 txosten bat igorri zuen, honako hau adierazita:
“ordezkoaren figurari dagokionez, esan beharra
dago hura egoteko arrazoi nagusia hauxe dela:
tokiko administrazioei zergaren kudeaketa erraz-
tea. Gainera, argi u tzi behar da ondasuna eskura -
tzen duenak, zergaren subjektu pasiboa ez dene-
an, zergaren zenbatekoa eskualda tzailear i
jasanarazteko aukera duela (2/1995 Foru Legea-
ren 174. artikulua). Hiri-lurren balio-gehikun tzaren
gaineko zerga udal zerga bat dela kontuan hartu-
rik, proposamena Nafarroako Udal eta Kon tzejuen
Federazioari helarazi zaio, baita Iruñeko Udalari
ere. Kasu bietan, eran tzun berdina izan da: propo-
satutako lege-aldaketak jorratu behar dira, alde
batetik, araubide erkidearen eremuan zergaren
erreforma aurreikusten dela ahaztu gabe, eta bes-
taldetik, toki entitateen finan tzaketaren berrazter-
ketarekin loturiko testuinguru orokorrean. Zergari
buruzko araudiak ahultasunen bat izan dezakeela
onartuta ere, ez dirudi koherentea une honetan
bazter tzea, hain zuzen, zerga-bilketaren egoera

kezkagarria denean. Bestalde, azaldu den bezala,
ordezkoaren figura neutroa da zerga-bilketaren
ikuspuntutik, karga jasanarazteko aukera baitago.
Hori guztia kontuan hartuta, esan beharra dago
Ekonomia, Ogasun, Industria eta Enplegu Depar-
tamentuak uler tzen dituela proposamena egin
duen per tsonaren kezkak, baina, aldi berean, azal-
dutako gainerako argudioak ere ain tzat hartu
behar dira, baita zerga-bilketan gerta daitekeen
galeraren aurrean toki entitateen egonezina ere”.

Jasotako eran tzunak ikusita, ondoriozta daiteke
garai bateko Tokiko Administrazioaren Departa-
mentuak eta Ekonomia, Ogasun, Industria eta
Enplegu Departamentuak, baita Nafarroako Udal
eta Kon tzejuen Federazioak eta Iruñeko Udalak
ere, erreparoak dituztela zerga alda tzeko, eta hori
ulergarria da, zergak bil tzen dituzten administra-
zioak direlarik, zenbatekoa bil tzeko erosotasun eta
segurtasunaren alde egon behar dutelako, ordain -
tzera behartuta dagoen per tsona ordaindu behar
duena den edo ez kontuan hartu gabe eta herrita-
rrei eragiten zaien deserosotasuna eta segurtasu-
nik eza alde batera u tzita. Horiek horrela, ogasu-
nak tar tean duen interesa zergadunaren
eskubideen gainetik dago, eta zerga-bilketaren
logikak lehentasuna du zerga-sistemaren justizia-
ren aldean.

3.3. KON TSULTAK.

Herritarren tzako Arreta Bulegoak hiri-lurren
balio-gehikun tzaren gaineko zergari buruzko kon -
tsulta ugari jaso ditu.

Kon tsultetan, alde batetik, ordaindu beharreko
zenbatekoak aipa tzen dira, herritarren iri tziz gehie-
gizkoak direlako, eta bestaldetik, herritarrek galde -
tzen dute tributuaren ikuspuntutik zerga nork
ordaindu beharko duen (ondasun higiezina
eskualda tzen duenak ala eskura tzaileak), eta zein
legedi –estatukoa ala forukoa– aplikatu behar den.

IV. ONDORIOA ETA IRADOKIZUNA.

Gainbalioen gaineko udal zerga ezar tzen zaio
udalerri bateko hiriko ondasun higiezinek izan
duten balio-gehikun tzari, horren onuraduna onda-
suna eskualda tzen duen per tsona (sal tzailea) iza-
nik. Izan ere, per tsona hura da zergapeko egitatea
burutu duena, eta, azken batean, zerga ordaindu
behar duena edo zergadun nagusia. 

Hori dela eta, logikoa dirudi administrazioak tri-
butu hori subjektu pasiboari, hau da, sal tzaileari
eska tzea, beharreko likidazioa eginez; horrela,

erosleak ez du behar zergaren zama bere gain
hartu, eta gero subjektibo pasibo nagusiarengana
jo. 

Zergadunari dagokionez, foru araudia eta esta-
tuko legedia bat datoz – zergaduna eskualda -
tzailea da; alabaina, foru araudiak ordezkoaren
figura jaso tzen du, eta ondorioz, zerga sal -
tzailearen ordez ordaindu behar duena eroslea
dela uler daiteke, horrek ordaindutakoa sal tzaileari
eskatu ahal badio ere (Foru Ogasunaren
 txostenean esan bezala, praktikan oso gu txitan
gerta tzen da hori).

Foru araudiak ezar tzen duen legezko betebe-
harrak, erakunde honen iri tziz, eroslea bazterke-
riaz trata tzea dakar berekin, eta Herri Ogasunaren
segurtasun eta erosotasun hu tsak ezin du hori jus-
tifikatu. Gainera, erakunde honen iri tziz, Konstitu-
zioaren 31.1 artikuluari jarraiki sistema fiskalak
oinarri duen zerga-justiziaren prin tzipioaren kon-
trakoa da, hasiera batean, gainbalioa sortu ez
duen per tsona zerga ordain tzera behar tzen duela-
ko (horren froga izan daiteke, behin baino gehia-
gotan arautu ondoren, estatuko araudiak bazter -
tzen duela ordezkoaren figura, zergaduna egoi tza
a tzerrian duen per tsona baten kasuan ez bada).
Ondorioz, praktikan, erosle eta sal tzailearen arte-
ko harremana hoztu egiten da, kasu bakoi tzean
zerga nork ordaindu behar duen argi ez dutenez
nahasmendua sor tzen delako. 

Aurreko guztia dela eta, Nafarroako Foru
Komunitateko Arartekoari buruzko uztailaren 3ko
4/2000 Foru Legeko 16. artikuluko b) eta c) letre-
tan eta 33.2 artikuluan xedatutakoari jarraituz, eta
araudi aplikagarria aztertu ondoren, bidezko tzat jo
dugu Nafarroako Parlamentuari –erabakiko duena
erago tzi gabe– honako iradokizun hau ematea:

“Nafarroako Parlamentuak alda zezala Nafarro-
ako Toki Ogasunei buruzko 2/1995 Foru Legearen
174.1.b) artikulua, hain zuzen, kostu bidezko
eskualdaketetan, eskura tzailea hiri-lurren balio-
gehikun tzaren gaineko zergaren subjektu pasiboa-
ren (eskualda tzailearen) ordezkoa izateko aukera
kendu zezala, Arartekoaren iri tziz, arau hura
herritarren tzat bidegabea eta kaltegarria baita”.

Horren berri Nafarroako Parlamentuari ematen
zaio, jakinaren gainean egon dadin eta, hala bada-
gokio, dagozkion ondorioak izan di tzan.

Iruñea, 2015eko azaroaren 2a

Nafarroako Arartekoa: Francisco Javier Enériz
Olaechea

